
CONVENIO DE COLABORACION ENTRE A AXENCIA DE TURISMO DE GALICIA E O
CONCELLO DO GROVE PARA A CELEBRACION DA FESTA DO MARISCO DO GROVE
2026

MEMORIA XUSTIFICATIVA

O xerente de Turismo de Galicia

DECLARA:

Que esta Axencia de Turismo de Galicia formalizou co Concello do Grove o
instrumento convencional arriba referido por un periodo de vixencia que abrangue

dende a data da sua sinatura ata o 31 de decembro de 2026.

Que o instrumento convencional ten por obxecto establecer o marco de colaboracion
entre Axencia de Turismo de Galicia e o Concello para o apoio a celebracion da Festa

do Marisco do Grove 2026.

Que existe converxencia de intereses entre as entidades asinantes en orde &

consecucion obxecto referido.

Que o instrumento convencional que se pretende asinar se fundamenta no

seguinte:

Primeiro.- A Axencia de Turismo de Galicia, sequndo o Decreto 196/2012, do 27 de
setembro, polo que se crea a Axencia de Turismo de Galicia e se aproban os seus
estatutos, ten como obxectivo, impulsar, coordinar e xestionar a politica
autondémica en materia de turismo e, en especial, a promocién e a ordenacién do
turismo dentro da comunidade. Asi mesmo, e de conformidade co disposto no
artigo 9 dos seus estatutos, para o cumprimento dos devanditos obxectivos
correspondelle a direccién e coordinacidn das actuaciéns que poidan ter incidencia

en materia de turismo.

Segundo.- Que a Lei 7/2011, do 7 de outubro, do turismo de Galicia, establece no seu
artigo 93, baixo a rubrica de festas de interese turistico de Galicia, que a

Administracién da Xunta poderad declarar festas de interese turistico de Galicia

aquelas manifestaciéns que supofian unha valorizaciéon da cultura e as tradicidns

populares e tefian unha especial importancia como atractivo turistico.

Estas festas de interese turistico de Galicia poden obter cumprindo os requisitos
establecidos na normativa estatal de aplicacién, a declaracién de festas de interese

turistico nacional e internacional.

O apoio as festas de interese turistico é unha das lifias estratéxicas de traballo de
Turismo de Galicia por considerar este tipo de eventos como un elemento esencial
para ou desenvolvemento turistico de Galicia non que atinxe & divulgacién da oferta
turistica galega vinculada aos extraordinarios recursos turisticos deste pais e

impulsando asi a mellora econémica do sector.

Terceiro.- O Concello do Grove ten competencias en materia de turismo, de acordo
co disposto no artigo 25.2.h) da Lei 7/1985, do 2 de abril, reguladora das bases do
réxime local, posto en relacidon coa Lei 7/2011, do 27 de outubro, do turismo de
Galicia, no exercicio das cales desenvolve diversas actuacidns entre as que cabe

destacar a celebracion da Festa do Marisco do Grove.

Cuarto.- O obxectivo inicial da festa foi exaltar o marisco das costas galegas e
despois de varias edicions do certame O Grove acadou o alcume de “Paraiso do
Marisco”, que ainda hoxe ten a gala e que o distingue e o dd a cofiecer en todos os

ambitos.

Durante os dias en que discorre a festa abrense casetas de venda de marisco a
prezos populares, co obxecto de promocionar o excelente marisco galego. Son
variadas as actividades complementarias que se levan a cabo no transcurso deste
evento. Destacan os concertos, exposicidons e conferencias de caracter cientifico-
comercial, como o ciclo de conferencias que se desenvolven na carpa-exposicion e
acostuma tratar de diversos temas relacionados co mar, co turismo e a
gastronomia. A programacion de concertos, de caracter gratuito e para todos os
publicos, xera na tempada de outono a ultima cita importante para musicos e

publico.

O periodo no que se desenvolverd esta festa ira do 1 ao 12 de outubro de 2026,
ainda que as actividades que comprende abranguen practicamente todo o ano. Asi,
neste 2026 o Concello do Grove prevé facer unha nova actividade de promocién
fora de Espafia, neste caso en Edimburgo (Reino Unido) no mes de xufio. Os pasos
que se van dando neste senso responden a necesidade de darlle maior difusion a
esta festa e ao Concello. A eleccién de Edimburgo débese s posibilidades de viaxar
que se ofrecen & poboacién das zonas comunicadas con Galicia e na comunicacion

continua existente coas cidades britanicas.

A Festa do Marisco do Grove é un dos mellores escaparates dos produtos das Rias
Galegas, como o demostran os mais de 200.000 visitantes que vefien acudindo ao
Grove en cada edicién, tamén de paises como Gran Bretafa, Alemafa, Bélxica,

Francia, Suiza, Italia ou Irlanda, entre outros.

Esta festa ponse de exemplo en moitas publicacions relacionadas co estudo do
turismo, sendo un importante motor da economia do Grove e das vilas do seu

entorno, sendo declara Festa de Interese Turistico Nacional no ano 2013..

Quinto.- Os artigos 193.1b) e 195 h) da Lei 5/1997, do 22 de xullo, de Administracién
local de Galicia, establecen que as entidades locais galegas e a Xunta de Galicia
axeitaran a sua actuacion ao principio de colaboracién mediante a subscricién de
convenios. A tal efecto, as partes intervenientes acordan unir os seus esforzos para

acadar o obxectivo sinalado.

Que a través deste convenio, outérgase ao Concello do Grove unha subvencidon
directa en virtude do disposto no artigo 19.4.c) da Lei 9/2007, do 13 de xufio, de
subvencions de Galicia, polas razéns de interese publico, social, econémico e
humanitario expostas nos puntos anteriores e que dificulta a sta convocatoria
publica, de conformidade co previsto no artigo 26.2.a) da Lei 9/2007, do 13 de xuiio,

de subvencidns de Galicia.

Que os intereses converxentes das partes asinantes exclien o animo de lucro, e
non poden satisfacerse axeitadamente mediante a celebracién dun contrato dos
contemplados na Lei 9/2017, do 8 de novembro, de contratos do sector publico, ou

doutro instrumento alleo & natureza estritamente convencional.

En atencion ao exposto, e a fin de dar cumprimento ao preceptuado no artigo 15.2.
da Lei 1/2016, do 18 de xaneiro, de transparencia e bo goberno, estimase xustificado
0 recurso a sinatura do instrumento convencional que se pretende, con exclusién

doutras figuras.
E para que conste, asinase esta memoria, en Santiago de Compostela
O xerente de Turismo de Galicia

Antonio Casas Calvifio

